
MEMORIA DE ACTIVIDADES DA A.C. ARUMES DO CORGO

CELEBRACION DO ENTROIDO 

A Asociación Cultural Arumes do Corgo, celebrou o 
18 de febreiro o entroido cun xantar de 
confraternización no restaurante “Praia de  
Goméan” onde uns  cincuenta socios/as deron 
conta dun magnífico cocido.

EXCURSIÓN  A SALAMANCA  E  ZAMORA

Os día 24 e 25 de marzo viaxamos a Salamanca e 
Zamora. A primeira parada foi en Alba de Tormes,  
onde  visitamos o  sepulcro de Santa Teresa de 
Jesús é as súas numerosas igrexas e mosteiros: 
da Anunciación, de San Juan da Cruz…

Despois trasladámonos a Salamanca onde 
visitamos a súa barroca Praza  Maior, a  Catedral 
Vella iniciada na primeira metade do seculo XII e 
finalizada no XIII co seu retablo Maior  presidido 
pola Virxen da Vega patroa  da cidade;  o Patio 
Chico, no exterior, que constitue un dos rincóns 
máis acolledores de Salamanca; a Catedral Nova, 
adosada a vella cuxa construción comenzou  a 
finais do seculo X e ata 1733 non se terminou.

Tamén visitamos a casa das Cunchas cuxa 
fachada aparece adornada con máis de 300 
cunchas de vieira, distintivo da Orden de Santiago, 
e  cuxas reixas das ventás inferiores, definironse 
como as máis belas da “ferretería gótica 
española”. Sobre a Casa das Cunchas circula 
unha lenda que conta que debaixo dunha das 
cunchas hai escondido un tesouro en onzas de 
ouro. Tamén contan que no soto desta casa tiñan 
que dormir  os estudantes castigados polo Mestre-
Escola. Actualmente acolle unha biblioteca 
pública, unha galería de arte e a oficina de turismo.

Contemplamos tamén a fachada da súa 
Universidade, e coma non, buscamos  e atopamos 
a ra cuxa lenda di que o estudante que encontre a 
ra sobre unha caveira na fachada da Universidade 
terá sorte e aprobará os exames.

Ademais da Fachada da Universidade neste Patio 
das Escolas  admiramos  a fachada do Hospital do 

Estudo do século XV, hoxe Rectorado. No centro 
erixese a estatua de Fray Luis de León, insigne 
profesor desta institución.  

Despois trasladamonos ata a Casa Lis palacete 
modernista, nel atopase o Museo de Art Nouveau e 
Art Déco.

O día seguinte desplazamonos a Cidade 
Rodrigo, cidade noble e episcopal, onde 
poidemos visitar a catedral de Santa María; o 
recinto amurallado que é casi elíptico, con 2,25 
kilómetros de perímetro con sete portas de 
distintas épocas; o Concello que se atopa na Praza 
Maior e rematamos esta visita no Parador.

Para finalizar esta viaxe e  xa pola tarde saímos  
para Zamora onde visitamos entre outros 
monumentos a súa catedral dedicada ao Salvador 
de estilo románico, seculo XII, declarada 
Monumento Nacional.

RUTA CIRCULAR POR MANÁN 

A AC Arumes realizou unha ruta circular, o día 13 
de maio, con saída e chegada na vila de San 
Cosme de  Manán, pasamos por Hospital ao carón 
do cruceiro existente na pequena praza deste 
lugar, visitamos os sartegos pegados a igrexa de 
Santa María de Cabreiros, dende alí baixamos ao 
conxunto etnográfico que conforma o Mazo de 
Santa Comba, excelentemente rehabilitado, dito 
mazo ubicado nas marxes do río Chamoso nun 
lugar de grande riqueza paisaxística; logo dun 
pequeno descanso para o disfrute da contorna, 
continuamos polo medio dunhas fermosas 
carballeiras da parroquia de Paradela cara as 

agras de Manán de Arriba, divisando xa nesta zona 
o fantástico castro de Manán de Abaixo, onde 
demos por rematada a ruta.

EXCURSIÓN A  PADRÓN/ PAZO DA OCA

O domingo 20 de maio partimos do Corgo para 
dirixirnos a Padrón cuxa orixe esta ligada a 
historia de Iría Flavia, que era unha gran cidade 
romana. Segundo a tradición esta era a cidade 
romana onde chegaron dende Xerusalén, os 
restos do corpo do Apóstolo Santiago. O barco que 
o  traia atracou no río Sar e foi atado a unha pedra 
ou “pedrón” término que deu nome a poboación. 
Este pedrón é en realidade un ara romana que se 
conserva e expón baixo o altar da igrexa parroquial 
de Santiago de Padrón,  ademais desta igrexa  
tamén  visitamos o Mosteiro do Carmen;  o paseo 
do Espolon ao carón do río Sar e o xardín botánico. 
De seguido desprazámonos ata a casa de “A 
matanza” a Casa-Museo de Rosalía de Castro. 

Percorremos o seu interior onde se atopa  unha 
biblioteca especializada na súa obra; un pequeno 
museo monográfico e recordos persoais da 
autora. Despois saímos cara Iria Flavia onde 
visitamos o cemiterio de Adina,  no que se atopa  a 
tumba de Camilo José Cela.

Xa pola tarde visitamos o Pazo de Oca, cuxos 
orixes remontase o século XV, cando Don Álvaro 
de Oca (nobre galego), iniciou a súa costrución 

sobre os restos dunha antiga fortaleza do século 
XII. Está declarado monumento histórico-artístico, 
é propiedade da Casa Ducal de Medinaceli. Polo 
que só se pode acceder aos seus  xardíns. Pola 
beleza dos seus xardíns, este palacio é 
popularmente coñecido como o “Versalles 
galego”. 

VI ENCONTRO CO AUTOR DO CLUB DE 
LECTURA: ISIDRO NOVO CO LIBRO “CABALO 
DO DEMO E OUTROS INVERTEBRADOS”

Outra actividade realizada pola A.C. Arumes do 
Corgo, xa consolidada ao longo de varias edicións, 
é o club de lectura. Nesta ocasión o autor elixido foi 
Isidro Novo coa súa obra "Cabalo do Demo e 
outros Invertebrados". O encontro co autor tivo 
lugar o venres 25 de maio, na “Casa das 
Asociacións do Corgo”. Os asistentes tiveron a 
posibilidade de falar co autor acerca do libro en 
cuestión e do seu traballo en xeral. 

O encontro, que se demorou dúas horas, rematou 
coa sinatura de exemplares e a entrega dun 
agasallo de cerámica ao autor, realizada polo 
ceramista corgués, Lolo de Anseán.

V ENCONTRO DE ASOCIACIÓNS CULTURAIS 
GALEGAS

O  sábado 26 de maio celebramos o V Encontro de 
Asociacións Culturais Galegas nesta ocasión a 
asociación encargada da organización foi a  A.C. 
de Amigos do Patrimonio de Castroverde, e 
participaron ademais: Arcas de Sarria, Agrupación 
Instrutiva Redes e Caamouco, Roteiros de Pol, 
Penitenciaria Concepción Arenal de Lugo e 
Arumes do Corgo.  As 9:30 h. saímos de 
Castroverde con dirección a Abelleira onde as  

10.00h. comezamos a camiñada que nos levou por 
Arrubial, Eirexe, Páramo (onde visitamos a súa a 
igrexa), Furís de Abaixo e Furís de Arriba. Xa pola 
tarde despois do xantar  partimos  hacia  Vilabade 
onde na súa  preciosa igrexa tuvo lugar unha 
actuación a cargo de Miro Casabella.



EXCURSIÓN A BARRANTES 

O día 2 de xuño do 2012, puxémonos outra vez en 
camiño, esta vez para visitar  a fermosa comarca 
do Salnés. A primeira parada foi nas  adegas 
Martín Códax creadas no ano 1986 que toman o 
seu nome do máis célebre trovador galego do que 
aínda  se conservan as súas cantigas, as máis 
antigas do galaico-portugués, e nas que canta  o 
amor e ao mar que bañan as nosas costas. Nestas 
adegas  deronnos unha explicación do proceso de 
elaboración do viño, fixemos un percorrido por elas 
e invitaronnos a unha degustación dos seus viños.  

Máis tarde dirixímonos a Barrantes para asistir a 
súa  festa do viño de Barrantes onde asistimos o 
acto e investidura dos valedores do “Viño Tinto do 
Salnés 2012” e a lectura do pregón, asi como a 
unha degustación  de viño tinto, pan de millo e 
chourizos. Despois de xantar,  fixemos unha ruta  
polos muiños de Barrantes que forma parte da 
Ruta da Pedra e da Auga, esta ruta discorre ao 
longo do río Rande (ou regato de Armenteira) e 
consta de seis muíños.

RUTA DE FRANQUEÁN

O día 17 de xuño realizamos outra camiñada de 
carácter circular, saímos de Franqueán, despois 
de visitar a súa igrexa de orixe románica, 
dirixímonos  cara a parroquia de Folgosa pasando 
ao carón do muiño de Lucas, enclavado no medio  
de carballeiras con árbores centenarias que 
conforman espazos singulares de gran valor 
paisaxístico e medioambiental. Xa na  parroquia  

de San Martín de Folgosa no lugar de Piñeiro 
visitamos o seu maxestuoso  pazo  do século 
XVIII, onde os actuais donos amablemente nos 
atenderon  explicándonos as características e  
historia  desta casa señorial, ademáis de 
convidarnos a un refrixerio, dende aquí o noso 
agradecemento. Este pazo conta cun grandioso 
escudo na súa fachada principal que por si só xa 
merece unha visita (figura na portada da revista 
Corga nº 3 e forma parte do traballo realizado ao 
respecto e publicado en dita revista por Jesús 
Abuín Arias e Josefa González Díaz).

Continuando por distintos lugares desta parroquia, 
adentrémonos entre piñeiros pola  serra da 
Férveda, seguindo a pista forestal que transcurre 
próxima os lindes do concello de Castroverde, 
aquí achegámonos  as mámoas que fan de 
divisoria das parroquias de Franqueán, Fonteita e 
Folgosa, rematando xa en Franqueán. 

FEIREANDO

O dia 1 de xullo do 2012 fixemos en colaboración 
coa asociación amigos do Patrimonio de 
Castroverde unha convivencia arredor da “ruta das 
feiras” Esta segunda xornada de Feireando  
consistiu en facer o roteiro das Feiras entre o lugar 
da Feira de Nadela e Adai. 

Saímos de Nadela arredor das 10:00 h. para irmos 
ata o mazo de Santa Comba, pasando por San 
Xoán de Pena, A Gándara para chegarmos ao 
mazo e dende alí a Laxosa, polo Vao, pasando 
perto de Donalbán camiño de Quintela e dende 
aquí a Arximil, despois de cruzar  dúas veces o río 
Chamoso, chegamos á feira de Adai. 

RUTA POLAS FRAGAS DO EUME 

Dentro das múltiples actividades organizadas na 
primavera-verán dende a asociación cultural 
ARUMES, están as chamadas “rutas de 
senderismo e coñecemento do territorio”,  nas que 
conxugamos nun día de lecer coa práctica 
moderada de exercicio físico, unhas camiñadas de 
12 Km. aprox. aptas para todas as persoas. O 
disfrute  da  paisaxe;  o coñecemento do medio e a 
valoración  do patrimonio cultural existente na 
zona, tanto dentro do noso concello como doutros 
lugares e localidades. O día 8 de xullo tocou 
excursión polas Fragas do Eume.

EXCURSIÓN  Km 0

O día 18 de xullo e en colaboración coa 
Deputación de Lugo, e dentro do programa km 0, e 
despois da recepción no pazo de San Marcos, o 
noso seguinte destino  foron as Insuas do Miño en 

Rábade, onde fixemos un percorrido a pé á beira 
do río Miño ata as insuas.

Despois dirixímonos a  Viveiro, onde despois de  
comer, fixemos un  percorrido polos lugares máis 
emblemáticos da vila: a praza de  Sta. Maria; o 
convento das Concepcionistas; a gruta  de 
Lourdes cos seus exvotos; as tres portas do antigo 
recinto amurallado, entre elas a  de Carlos V 
situada frente a ponte da Misericordia; a plaza 
maior, etc. Logo  trasladámonos a Praia de Covas, 
e rematamos así a nosa estancia en Viveiro.

PROXECCIÓN DA PELÍCULA “VILAMOR”

O sábado 21 de xullo no centro sociocultural do 
Corgo proxectouse a película “Vilamor” do director 
galego Ignacio Vilar, en colaboración coa Área de 
Cultura da Deputación de Lugo. Esta película esta 
ambientada en feitos reais acontecidos nos anos 
70 na comuna de  Negueira de Muñiz.

PRÁCTICAS DEPORTIVAS

O día 14 de setembro, tivo lugar no centro 
sociocultural do Corgo un relatorio a cargo  da 
atleta  Xoana Roig Regueira, sobre a práctica 
deportiva. Esta actividade foi organizada por 
ARUMES-AREA 10 club de atletismo, foi 
presentada por Mario Outeiro, Deputado 
Provincial. Resultou de grande interese para o 
público asistente en xeral e para os pais/nais de 
deportistas en particular, xa que versou sobre o 
sacrificio que supón calquera disciplina deportiva 
tanto para os que a practican como para as súas 
familias. A relatora incidiu, sobre todo, en practicar 

deporte como acción saúdable e de benestar 
persoal.

ACTUACIÓN DO GRUPO DE TEATRO “NOVA 
ESCENA”, COA OBRA “A HERDANZA DE 
CONSTANZA”

Dentro do programa  Buxiganga  que organiza a 
Área de Cultura da Deputación de Lugo, o  sábado 
29 de setembro, e con gran asistencia de público, 
no centro sociocultural do Corgo  o grupo de  
teatro “Nova  Escena” representou  a obra “A 
herdanza da tía Constanza”.  Nesta  obra  a  
señora Constanza, unha rica propietaria acaba de 
morrer e os seus herdeiros reúnense, a instancias 
do notario, no pazo que sempre habitara. A  lectura 
do testamento terá lugar na presenza dunha 
espiritista: será herdeiro único aquel que sexa  
quen  de  pasa r  a  no i t e  segu in te  no  
pazo…………….

EXCURSIÓN Km 0

O día 11 de  outubro e en colaboración coa 
Deputación de Lugo, e dentro do programa km 0, 
despois da recepción no pazo de San Marcos, o 
noso seguinte destino  foi unha visita a Produtora 
de TV, 

para despois desprazarnos ata o Cebreiro onde 
fixemos un percorrido a pé ata os limites da 
provincia de Lugo con León. Despois de xantar 
visitamos unha palloza e a igrexa prerrománica de 
Santa María la Real, e xa para  rematar a xornada 
fixemos outro percorrido a pé ata a cruz, para 
admirar as fermosas vistas que dende alí se poden 
contemplar.

IV CARREIRA POPULAR “ARUMES DO 
CORGO” 

Unha vez máis no mes de outubro, o día 27, 
realizamos a xa tradicional “CARREIRA 
POPULAR ARUMES DO CORGO”, nesta ocasión 
na súa cuarta edición.

Unha carreira que podemos considerar 
consolidada  e de prestixio recoñecido dentro dos 
circuitos  desta modalidade deportiva.

O número de participantes andivo arredor das 250 
persoas , que abrangueron todas as categorias 
dende prebenxamin ata as tres categorías de 
veteranos, nesta edición foi especialmente 
significativa a participación nas categorias de  
cadete e xuvenil.

Ademáis de repartir camisetas para todos os 
participantes, os primeiros clasificados das 
categorias inferiores (prebenxamín, benxamín, 
alevín, infantil, cadete e xuvenil) contaron con 
trofeo e medalla, e nas categorias de iúnior, 
promesa, senior, e veteranos os premios 
consistiron en 100 € para o primeiro,75 € para o 
segundo e 50 € para o terceiro, sempre 
diferenciando entre homes e mulleres.

Entre outras personalidades políticas e 
representantes das institucións deportivas 
estiveron o  Sr.Presidente da Federación Galega 
de Atletismo, así como O Sr.Alcalde do Corgo que 
ademáis de seguir a evolución da carreira 
participaron na entrega de trofeos.

Hai que destacar que a organización deste evento 
supón un gran esforzo para a A C Arumes, na que é 

necesaria a colaboración de forma voluntaria e 
desinteresada   dunhas  40 persoas, ademáis de 
contar co apoio de persoal municipal.

I I  XORNADAS DE RECOÑECEMENTO, 
E X P O S I C I Ó N  E  D E G U S TA C I Ó N  D E  
COGUMELOS

A finais de outubro, o día 28, en pleno outono, 
celebramos as “II xornadas de recoñecemento de 
cogumelos”, nesta ocasión realizamos unha saída 
ao campo polos montes da parroquia de Gomeán, 
visitando distintos tipos de hábitats (pasteiros, 
piñeirais, carballeiras..) acompañados por 
expertos na materia como José Folgueiras, Xefe 
do Servizo de Extensión Agraria de Sarria, que xa 
nos dirixira o curso do ano pasado e tamén, José 
Castro membro directivo da Sociedade Micolóxica 
Lucus de Lugo.

Os asistentes quedamos gratamente sorprendi-
dos da gran cantidade e variedade de especies 
existentes, recibindo información precisa e detalla-
da  por parte dos “monitores” de cada cogumelo 
que recollemos, que nos aleccionaron non só 
acerca das carácterísticas morfolóxicas ou biolóxi-
cas das distintas especies atopadas, senón das 
múltiples funcións que os fungos realizan, e da súa 
utlidade que vai moito máis alá do meramente 
culinario.

Tamén se puxo de manifesto a necesidade dunha 
normativa que regule a recollida e comercializa-
ción deste produto, especialmente no que se 
utiliza para usos culinarios.

En fin, un mundo este, dende logo moi 
apasionante do que hai moito que saber e disfrutar 
e que dende a nosa asociación pensamos seguir 
promovendo en futuras edicións.

XIMNASIA DE MANTEMENTO PARA MAIORES

A Asociación Cultural Arumes está a desenvolver 
un curso de ximnasia de mentemento  para 
maiores, dende o mes de novembro de 2012 a 
xuño de 2013, organizado pola Vicepresidencia da 
Deputación de Lugo e a súa Área de Benestar 
Social e Deporte, dentro do Plan TEMPO, 
programa integral de dinamización social no medio 
rural da provincia de Lugo. Esta actividade 
realizouse durante dúas sesións a semana 
impartidas en locais de dúas parroquias 
corguesas, concretamente no local social de 
veciños de Cela e na antiga escola de Adai. O 
resultado está a ser moi interesante para os/as 
asistentes polo seu beneficio integral. 

ACTUACIÓN DO GRUPO DE TEATRO 
“HOSPITAL DE LUGO”, COA OBRA “O ANEL 
MÁXICO”

O  sábado 10 de novembro o grupo de teatro  
Hospital de Lugo, e dentro do programa  
Buxiganga  da Area de Cultura da Deputación de 
Lugo, puxo en escena no centro sociocultural do 
Corgo, cunha gran asistencia de público, a obra: 
“O anel máxico”. Trátase dunha peza cómica na 
que o autor, baseándose nun feito real do 
sonambulismo xoga con outros  tres elementos: a) 
sospeita da infidelidade de dona Arxentina; b) os 
celos do seu home, Calandrino e  c) o poder 
máxico dun anel o que o leva a preguntarse: “E eu 
quen veño sendo”. 

EXCURSIÓN AS COVAS DE VALPORQUERO E 
F E I R A D A C E C I N A D O  C H I V O  E N  
VEGACERVERA

O domingo 11 de novembro a Asociación Cultural 
Arumes do Corgo organizou unha saída cultural a  
provincia de León nesta ocasión a Cova de 
Valporquero que está situada ao norte da 
provincia de León, xunto á vila de Valporquero de 
Torío, concello de Vegacerva, a uns 47 km de 
León.

As covas, foron abertas ao público pola 
Deputación de León en 1966. Atópanse a 1309 m. 
de altitude, baixo a vila de Valporquero. É 
impresionante ver as formacións calizas que ao 
longo de miles de anos o río Valporquero foi 
creando : estalactitas, estalagmitas, pontes, salas 
pequenas maravillas, Gran Rotonda,  Sala das 
Fadas, Cementerio estalactítico, Gran Vía, Sala 
Maravil las. Despois de visitar a cova, 
trasládamonos a Vegacervera para asistir a XXII 
Feira da Cecina do Chivo. Vegacervera é unha vila 
fermosa, situada o Norte de León, metida nos 
repliegues montañosos da cordilleira Cantábrica 
por onde corre o río  Toribio. Os seus productos 
cárnicos de xamóns, cecinas e embutidos, son de 
inigualable preparación e curado.  A súa igrexa 
esta dedicada a  Nosa Señora das Neves.

VII EDICIÓN DO CLUB DE LECTURA. 
ENCONTRO COA AUTORA MARICA CAMPO 
COA OBRA “CONFUSIÓN E MORTE DE MARÍA 
BALTEIRA”

O día 16 de novembro, na VII edición do club de 
lectura, acompañounos a escritora  Marica 
Campo, que conta cun merecido prestixio no 

campo das letras galegas. Este evento tivo lugar 
no salón de actos da “Casa das Asociacións do 
Corgo”, os socios/as de Arumes e tamén os non 
socios, xa que estes actos sempre están abertos a 
todo o público que queira asistir, tivemos ocasión 
de compartir conversa coa autora, acerca da obra 
escollida, “Confusión e morte de María Balteira”, 
obra na que a narradora do Incio se adentra no 
mundo das lendas e do imaxinario popular a través 
de varios relatos. Asimesmo tamén se fixo un 
percorrido pola vida persoal e literaria da autora, 
dende os seus comezos ata o momento actual. 

O encontro , que durou dúas horas, rematou coa 
sinatura de exemplares e a entrega dun agasallo 
de cerámica, realizada polo ceramista corgués, 
Lolo de Anseán.

VI CERTAME LITERARIO “TERRAS DE 
CHAMOSO”

Por quinto ano consecutivo, a A C Arumes do 
Corgo, coa colaboración da Vicepresidencia 
Primeira da Deputación de Lugo, quixo premiar a 
todos os/as autores que expresan no papel os 
seus sentimentos, empregando como ferramenta 
a lingua do país. Unha iniciativa pioneira no Corgo 
e nos concellos da contorna que debido á alta 
participación, á calidade dos traballos e á valía do 
xurado estase a converter nun certame literario 
recoñecido a nivel galego.

ENTREGA DE  PREMIOS 

O día 22 de Decembro tivo lugar no centro 
sociocultural do Corgo a entrega de premios do VI 
Certame Literario Terras de Chamoso. Como vén 



sendo habitual, abriu musicalmente o acto a 
Asociación Cultural “A Legua Dereita” do Corgo, 
que nos amosou un petisco do seu repertorio de 
música tradicional galega.Unha vez rematada a 
súa actuación, procedeuse á entrega de premios 
aos gañadores desta edición, elixidos polo xurado 
que estivo formado polas seguintes persoas.

! D. Xurxo Xosé Rodríguez Lozano, Presidente 
de Arumes e Profesor de Lingua castelá e 
lengua galega.

! D. Xosé Manuel Castro Castedo, Profesor de 
Lingua galega e portuguesa

! D. Xan Ramiro Cuba Rodriguez,  escritor.

! Dna. Mª do Pilar Campo Dominguez, 
profesora e escritora.

! Dna. Mª Esperanza Fernández Camiñas, 
profesora de Lingua galega.

Actuou de secretaria do Certame Dna. Josefa 
Gonzalez Díaz, secretaria de Arumes.

Foron premiados nesta edición os seguiintes 
autores:

CATEGORÍA INFANTIL

Modalidade: poesía

1º premio: Lara Domínguez Chantres de Baleira, 
pola obra “As nubes máxicas”.

2º premio: Carla Castedo Pereira, de Francelos- 
Barredo ( Castroverde), pola obra “O outono”.

Modalidade: relato 

1º premio: Alicia García Cabaleiro, de Laxes (O 
Corgo), pola obra “Linda: A tola feliz .

2º premio: Catarina Castro Sas, de Lugo, pola obra 
“A viaxe de Monshair”.

CATEGORÍA: XUVENIL

Modalidade: poesía

1º premio: Deserto.

2º premio: Cristina Pernas Pereiro, de Paradela (O 
Corgo), pola obra “A mentira do amor sen 
verdade”.

Modalidade: relato

1º premio: Lucia González Campos, de 
Montecubeiro (Castroverde) pola obra “A voz da 
vinganza”.

2º premio: Patricia Fulias Guzmán, de San Paio 
Castroverde, pola obra “Contando estrelas entre 
catro paredes”.

CATEGORÍA: ADULTOS

Modalidade: poesía

1º premio: Javier Rodríguez González, de 
Ourense, pola obra “Homenaxe”.

2º premio: Eva de la Torre Conde, de Lugo, pola 
obra “Nadas de nobre estirpe”

Modalidade: relato

1º premio: Marcelino Sisto Deibe, de Ferrol, pola 
obra “ Mariñeira” 

2º premio:Tito Pérez Pérez, de A Coruña, pola obra 
“O Conto do esquío e da martaraña”

Unha vez recollidos os seus premios, que 
constaban dun lote de libros e unha peza de 
cerámica realizada polo pretixioso ceramista 
corgués, Lolo de Anseán, os gañadores da 
categoría poesía recitaron as súas obras para 
todos os asistentes.

Xa para rematar o acto, contamos coa presenza da 
contacontos Isabel Risco, á que podemos ver na 
fotografía durante o seu espectáculo.

Prégolle


